
SAZETAK

Ovaj rad bavit ¢e se pravom Zene muslimanke
na drustveni angazman i na ucesce u
drustvenim i politickim aktivnostima sredine
u kojoj zivi. U¢eS¢e Zene u drustvenim,
politickim pa i ekonomskim zbivanjima
jednoga drustva dugo vremena bilo je
nepoznanica $irom muslimanskoga svijeta,
dok je i danas u nekim muslimanskim
krugovima nepozeljno i neprihvatljivo, uz
vaznu napomenu da je broj muslimanki

koje ucestvuju u drustvenim zbivanjima i
pokazuju politicki aktivizam i dalje mali

i nedovoljan u odnosu na njihov broj te
struéne i znanstvene kompetencije koje danas
imaju mnoge Zene na Istoku i Zapadu.

Ovo vazno pitanje rasvijetlit ¢emo kroz
prizmu pravnih rjesenja Evropskog vijeca

za fetve i istrazivanja, oslanjajuci se pri

tome na primarne izvore islama, Kur'an

i sunnet te stavove savremenih islamskih
ucenjaka i institucija islamskoga prava.

uvoD

Pitanju ljudskih prava opcenito, a pravima
zene, malodobne djece te etnickih i religij-
skih manjina posebno posvecuje se znacaj-
na paznja, kako u zemljama s veéinskim
muslimanskim stanovnistvom tako i u ze-
mljama gdje muslimani zive kao manjine.
Upoznavanje muslimana sa Zapadom, nje-
govom kulturom, civilizacijom, politickim
sistemima i obrascima ponasanja koji su iz
njih proizasli nametnulo je i aktualiziralo
¢itav niz pitanja u vezi sa zenom koja su
godinama potiskivana u muslimanskim ze-
mljama. To su pitanja poput izlaska zene iz
kuce, njenoga obrazovanja, putovanja bez
blizeg srodnika ili muza, komunikacije i
saradnje Zene sa muskarcima, njenog drus-
tvenog angazmana, politi¢ckog aktivizma,
kandidiranja na izborima, ili pak rada Zene
u javnim prostorima i na poslovima koji
podrazumijevaju komunikaciju i saradnju
s muskarcima. Do danasnjega dana o ovim
pitanjima postoji neka vrsta zapitanosti, po-
lemic¢nosti i neslaganja medu muslimanima
aiucenjacima diljem muslimanskoga svije-
ta. Muslimani Bosne i Hercegovine u tome
nisu izuzetak, pa je stoga vazno i korisno
obraditi ove teme kroz prizmu pravnih rje-
Senja Evropskog vijeca za fetve i istrazivanja
iz vremena dok je njime predsjedavao dr.
Jusuf el-Karadavi, jedan od najveéih musli-
manskih pravnih autoriteta svoga vremena i
ucenjak odmjerenih i ozbiljnih stavova, koji
proizlaze iz ¢injenice da je islam vjera sred-
njega puta cije se vrijednosti mogu primije-
niti na bilo kom mjestu i bilo kom vremenu,
a sve to na osnovu priznatih izvora islama i
njihovih vjerodostojnih tumacenja.

Pravo je u arapskom jeziku oznaceno poj-
mom haqq-huqug, $to u svome jezickom
znacenju podrazumijeva istinitu stvar, od-
nosno stvar koja je u stvarnosti potvrdena i
prisutna. Pravo je ono $to je potvrdeno i sto

nije dozvoljeno negirati. U arapskoj stilistici pra-
vo je sud, koji je u skladu sa stvarnosc¢u, a moze
se odnositi na rijeci, uvjerenja i razlic¢ite misaone
ili neke druge pravce u smislu da ih sve obuhvata.
Suprotnost pravu je niStavna i isprazna stvar (al-
batil). Sto se tice istine koja proizlazi iz znacenja
prava, ona je nasuprot lazi, §to je iskaz koji nije u
skladu sa stvarnim ¢injenicama.'

Pravo je ono $to je postojano i sto nije dozvoljeno
negirati, ono $to je sigurno nasuprot nistavnoga.
Pravo moze znaditi udio u ne¢emu, imetak, vlasnis-
tvo ili nesto $to je presudeno.” Kada osoba nesto za-
sluzuje ili zavreduje, onda se to naziva al-istihgag,
$to kod serijatskih pravnika podrazumijeva da se
neko pravo ucini obavezom za drugoga, $to je stav
Ibn Abidina.?

Prava ¢ovjeka prodrazumijevaju njegovu slobodu
postupanja, bez obzira na boju koze, naciju ili pol.
Svi ljudi u pitanju svojih ljudskih prava moraju biti
jednaki. Duznosti predstavljaju sve ono $to covjek
mora da ¢ini u bilo kom segmentu zivota, obuhva-
tajuci sve zivotne aktivnosti. Prava uvijek stoje
naspram duznosti, tako da ondje gdje ima prava
ima i duznosti, i obrnuto. Ravnoteza izmedu pra-
va i duznosti osnova je svake civilizacije, jer pravo
podrazumijeva uzimanje, a duznost davanje, §to
su medusobno uslovljeni postupci vezani uzroc-
no-posljedi¢nim vezama.

_ DRUSTVENO-POLITICKO ANGAZIRANJE
ZENE U PRAVNIM RJESENJIMA EVROPSKOG
VIJECA ZA FETVE | ISTRAZIVANJA

Pitanjima koja su u vezi s drustvenim i politickim
angazmanom zene Vijece se bavilo u svoje dvije
rezolucije i jednoj fetvi.

1 “Alih. Muhamammad al-Sayyid al-Sarif al-Gurgant, b. d.,
Mu‘gam al-ta'rifat, Dar al-kutub al- ‘ilmiyya, Bayrat, str. 89.

2 Muhammad 'Amim al-lhsan al-Mugaddidr al-Barakati, 2003, Al-
Tarifat al-fighiyya, Dar al-kutub al-‘ilmiyya, Bayrat, str. 80.

3 Abd Gayb Sa'dr, 1998, Al-Qamas al-fight, Dar al-fikr, Dimigq, str. 93, 94.

Prva rezolucija* na ovu temu, donesena na 5. re-
dovnoj sjednici 2005. godine, objavljena je pod na-
slovom Ucesce Zene u javnim poslovima, u kojoj je
Vijece skrenulo paznju na posebno mjesto koje je
islam dao Zeni, ucinivsi je sestrom muskarcu, izjed-
nacivsi ih medusobno po Covjecnosti i nosenju
Allahovog emaneta, kao i u medusobnom nadopu-
njavanju njihovih prava i obaveza: One imaju isto
toliko prava koliko i duZnosti, prema zakonu.’

Vije¢e konstatira da nema nikakve sumnje da
je Zena u davnim vremenima bila i da je u nekim
drustvima savremenog doba i dalje izlozena brojnim
nepravdama, te da je islam jedini koji je Zeni u pot-
punosti dao njena prava.®

Vijece je u ovoj rezoluciji potvrdilo da zena ima
pravo na ucescée u javnim poslovima, $to se pone-
kad moze uzdi¢i na nivo obaveznosti po pitanju
osnivanja, u¢esc¢a u osnivanju ili upravljanju islam-
skim centrima i dobrotvornim organizacijama,
putem kojih ¢e napredovati islamska misija medu
muslimanima i drugim ljudima kojima ¢e biti pru-
zene brojne usluge, narocito djevojkama i Zenama.

Vije¢e smatra da Zena ima pravo ucestvovati u
poslovima organizacije s namjerom ocuvanja
islamskog nacina zivota, kao §to ima pravo uce-
$¢a u politickom zivotu, a to ukljucuje pravo na
glasanje i pravo na kandidiranje na izborima, uz
uvjet postivanja islamskih propisa i preporuka u
svim situacijama.

U drugoj rezoluciji’ na ovu temu, donesenoj na 24.
redovnoj sjednici iz 2014. godine, pod naslovom
Politicka prava Zene, Vijece je ustvrdilo:

4 Al-Qararat wa al-fatawa al-sadira..., nav. dj., rezolucija br. 5/5/17,
Ucesce Zene u javnim poslovima, str. 49, 50. (Peta redovna sjednica,
odrzana u Dablinu, Republika Irska, od 4. do 7. maja 2000. god.).

5 El-Bekare, 228.

6 Al-Qararat wa al-fatawa al-sadira..., nav. dj., rezolucija br. 5/5/17,
Ucesce Zene u javnim poslovima, str. 49. (Peta redovna sjednica,
odrzana u Dablinu, Republika Irska, od 4. do 7. maja 2000).

7 Rezolucija broj 224 - Politicka prava Zene, Al-Bayan al-hitamr i al-
dawra al-rabi a wa al-iSrin. https://www.e-cfr.org/%D8%A7% (Posjeta

na dan 31.12.2017). (24. redovna sjednica odrZana u Istanbulu,
Republika Turska, u periodu od 16. do 19. augusta 2014. godine).

DRUSTVENO-POLITICKO ANGAZIRANJE ZENE MUSLIMANKE...

Islam je pretekao sve druge sisteme u potvrdi
prava Zene i nacelnog priznavanja njene rav-
nopravnosti s muskarcem.

Neke razlike izmedu muskarca i Zene, potvr-
dene islamom, svode se na razlicitost naravi
muskarca i Zene, pomocu kojih se ostvaruje
potpuna ravnoteza u prirodi i u Serijatu.

Zena ima pravo da obavlja opée i posebne
vrste vlasti, uz priznavanje postojecih razila-
Zenja ucenjaka u pitanju njenoga obnasanja
vrhovne vlasti u drzavi koja danas ne postoji.
Njen politicki angazman i obavljanje vlasti ne
smije biti na racun njene porodice, sto je jedan
od uvjeta koje Zena mora ispostovati prilikom
politickog angaziranja. Takoder, mora po-
stojati odgovarajuce i pristojno okruzenje za
obavljanje tih duznosti, uz vodenje racuna o
propisima vjere.

Shodno navedenome, Zeni je, naprimjer, do-
zvoljeno da glasa na izborima, da se kandidi-
ra za parlament, ucestvuje u radu politickih
stranaka, ministarstava i sl.

U navedenom kontekstu, Vijece poziva Zene
na evropskom kontinentu da ucestvuju u poli-
tickom Zivotu, naoruzane vjerovanjem i zna-
njem, savje$cu i moralom, da bi sluzile svojim
drustvima i da bi doprinijele napretku manji-
na, uz postivanje prioriteta i vodenje racuna o
Serijatskim ogranicenjima u ponasanju.®

Na svome prvom zasjedanju 1997. godine Vi-
jece je objavilo fetvu® pod naslovom Pitanje
zabrane muza da njegova supruga ucestvuje
na drustvenim skupovima, u kojoj se odgova-
ra da li muz ima pravo da Zeni zabrani prisu-
stvovanje na islamskim Zenskim susretima.

8 Ibid.

9 Al-qararat wa al-fatawa al-sadira... nav. dj., fetva br.
1.6.6. - Zabrana muZa da njegova supruga ucestvuje na
drustvenim skupovima, str. 193, 194, 195. (Prvo redovno
zasjedanje koje je odrZano u Sarajevu, u Bosni i Hercegovini,
u periodu od 28. do 30. augusta 1997. godine).

U svome odgovoru Vijece je ustvrdilo da je
nesreca mnogih muslimana kojima nedostaje
razumijevanja vjere da svoje naravi, sklonosti
i licna misljenja poistovjecuju s islamom. Tako
se neki ljudi grubog srca i surove prirode od-
nose prema ljudima, a narocito prema svojoj
supruzi i djeci, u skladu sa svojom surovom
prirodom, tvrdeci da njihovo ponasanje perso-
nificira islam. Otuda se neki muskarci prema
Zenama odnose sa Zestinom, superiornoscu,
sputavanjem, ruznim misljenjem, a mozda i
omalovazavanjem. Ti ljudi dolaze iz sredina
koje na zenu gledaju kao da su stvorene da
budu na usluzi muskarcu i njegovim uzivanji-
ma, aveoma cesto njihovo obrazovanje i drus-
tveno-ekonomski status nisu nimalo utjecali
na promjenu tog odnosa.

Takvi ljudi nisu svjesni da nijedna vjera nije
Zeni ukazala postovanje onako kako je to ucinio
islam, koji ju je pocastio kao ljudsko bice, kao
Zenu, kao kcerku, suprugu, majku i kao clana
zajednice. Uzviseni kaze: 1 Gospodar njihov
im se odazva: "Nijednom trudbeniku izme-
du vas trud njegov neéu ponistiti, ni muskar-
cu ni Zeni — vi ste jedni od drugih.”“ "

Vije¢e u spomenutoj fetvi objasnjava rijeci
UzviSenog: Vi ste jedni od drugih. One zna-
¢e da je muskarac od Zene i da je Zena od
muskarca i da muskarac nadopunjuje Zenu,
a Zena nadopunjuje muskarca, i nijedno od
njih nije neovisno od drugoga.

Vijece potvrduje da suimuskarac i Zena oba-
veznici Serijatskopravnih duznosti, shodno
rije¢ima UzviSenog: Muslimanima i musli-
mankama, i vjernicima i vjernicama, i po-
slusnim muskarcima i poslusnim zenama, i
iskrenim muskarcima i iskrenim Zenama, i
strpljivim muskarcima i strpljivim Zenama,

10 Alu Imran, 195.

1 Al-Qararat wa al-fatawa al-sadira..., nav. dj., fetva br.
1.6.6., Zabrana muza supruzi da uestvuje na drustvenim
skupovima, str. 193, 194. (Prvo redovno zasjedanje,
odrZano u Sarajevu, od 28. do 30. augusta 1997).

i poniznim muskarcima i poniznim Zenama, i
muskarcima koji dijele zekat i Zenama koje dije-
le zekat, i muskarcima koji poste i Zenama koje
poste, i muskarcima koji o svojim stidnim mje-
stima vode brigu i Zenama koje o svojim stidnim
mjestima vode brigu, i muskarcima koji cesto
spominju Allaha i Zenama koje ¢esto spominju
Allaha - Allah je, doista, za sve njih oprost i veli-
ku nagradu pripremio.”

Isto tako, oni zajedno ucestvuju u znacajnim drus-
tvenim obavezama, poput naredivanja dobra i od-
vrac¢anja od zla, u skladu s rije¢ima UzviSenog: A
vjernici i vjernice su prijatelji jedni drugima: traze
dase ¢ine dobra djela, a od nevaljalih odvracdaju...”
Allahov Poslanik, s.a.vss., rekao je: Zene su 'rodene
sestre' muskaraca.”

Poslanik, s.a.v.s., takoder je rekao: Ne zabranjujte
Allahovim robinjama Allahove kuce (dZamije).”

Vijece, dalje, zakljucuje da su dzamije u vremenu
poslanstva bile jedino mjesto koje je muslimanka-
ma pruzalo mogu¢nost da se obrazuju u svojoj vjeri,
prisustvuju dZzuma-namazu, namazu u dzematuida
se upoznaju sa Cestitim sestrama muslimankama.

Sli¢no tome, kaze se u ovoj fetvi, dZamije u nasem
vremenu sadrze islamske susrete koji muslimanka-
ma omogucavaju dodatno upoznavanje s islamskim
istinama, kao i ucesce u islamskom djelovanju, od-
nosno ozivljavanju islama u dusama muslimana i
njihovim Zivotima. Susreti Zena u dZamijama su pri-
lika za upoznavanje s djelatnicama u tom podrucju
i saradnju s njima u dobru i bogobojaznosti. Stroga
je obaveza (al-farida) svakom muslimanu i musli-
manki da u tome ucestvuje, onoliko koliko moze, jer
bi u protivnom nestalo islama i njegovoga ummeta,
a njegovo liderstvo bi utihnulo.

12 Al-Ahzab, 35.
13 Et-Tevbe, 71.

14 Hadis biljeze Ahmed (256/6), Ebu Davud (236) i Tirmizi (113) od Aide, r.a.;
Ahmed (377/6) od Umm Selejm, a El-Darami (764) od Enesa b. Malika.

15 Hadis biljeZe Buhari i Muslim (muttafaq alayh):
Buhari (858) i Muslim (442).

Islamsko djelovanje Zena postaje dodatno obavezuju-
ce zbog toga $to snage suprotstavljene islamu aktivno
i ozbiljno rade, snazno regrutirajuci Zene za te rad-
nje. To ¢ine sekularisti, nevjernici i marksisti, djelujuci
medu muslimanima i nocu i danju kako bi sljedbe-
nike islama odvojili od njihove vjere i njenih istina.
Oni medu muslimane nastoje ubaciti razumijevanja
i ideje koje su protivne islamskim djelovanjima.

Medutim, ovaj islamski Zenski aktivizam ne smije biti
prakticiran na racun muza i djece. Pravda nalaze
da se svakome da ono $to mu pripada na pravedan
i uobicajen nacin.

Ako muz ima pravo da vodi rac¢una o porodici, on ne
treba da bude nasilan i samovoljan u primjeni svoga
prava, jer ¢e nanositi stetu svojoj supruzi, a Poslanik,
s.a.v.s., rekao je: 'Ne nanosi Stetu ni sebi ni drugima
(la dararawa la darara ft al-islam.®'”

Iz navedenih rjeSenja Vijeca jasno je da ova institu-
cija, koja se bavi islamskim pravom, podrzava uce-
$¢e zene u drustvenom i politickom zivotu, bilo da
se radi o zemljama gdje su muslimani vec¢ina ili o
onima u kojima su manjina. U svoje dvije deklara-
cije i jednoj fetvi Vijece je rasvijetlilo ovo pitanje,
uz sazeto navodenje argumenata na kojima pociva-
junjegovi stavovi, bez suceljavanja s argumentima
onih koji o ovome zauzimaju drugacije stanoviste.

Zbog toga se treba u odredenoj mjeri zadrzati na
objasnjavanju stava islamskih pravnika o ovom pi-
tanju i dati odgovore onima koji zeni osporavaju
pravo na politicki i bilo kakav drustveni angazman,
spominjuéi njihove argumente i prigovore na njih
u cilju dodatnog rasvjetljavanja odluka Vijeca.

16 Hadis biljeze Ahmed (1/313) i Ibn MadzZe (2/784) od Ibn Abbasa.
Ovaj hadis prenosi sedam ashaba s razlicitim lancima prenosilaca.
BiljeZe ih navedeni i drugi sakupljaci hadisa, poput Bejhekija,
Darekutnija, Hakima i Ebu Davuda. Postoje i druge slicne verzije
ovoga hadisa, s nesto drugacijim izrazima, ali istovjetnoga smisla.

17 Al-Qararat wa al-fatawa al-sadira..., nav. dj., fetva br. 1.6.6., Zabrana muza
supruzi da ucestvuje na drustvenim skupovima, str. 195. (Prvo redovno
zasjedanije, odrzano u Sarajevu, od 28. do 30. augusta 1997. godine).

DRUSTVENO-POLITICKO ANGAZIRANJE ZENE MUSLIMANKE...

STAV SAVREMENIH ISLAMSKIH PRAVNIKA U
PITANJU DRUSTVENOG ANGAZMANA ZENE

Akademija za fikh (Magma“ al-figh al-islami
al-duwal1) pri Organizaciji islamske konfe-
rencije (Munazzama al-mu'tamar al-islami)
iz Dzide, u svojoj rezoluciji iz 2006. godine
potvrduje vaznu drustvenu ulogu musliman-
ke, koja ima svoja prava i duznosti u skladu
sa svojom prirodom i ulogom u porodici i
drustvu, ali u nekoliko stavki naglasava nuz-
nost postojanja ogranicenja, tj. pravila toga
angazmana i upozorava na opasnosti koje
se svode na nepostivanje pravila vjere i mo-
rala, te primarnu ulogu Zene kao majke, sto
ne smije biti naruseno.” U drugoj rezoluciji
iste Akademije iz 2007. godine se konstatira
da Zena ima pravo na ucesée u drustvenim,
kulturnim i odgojnim aktivnostima koje se ne
suprotstavljaju pravilima koje je postavilo Se-
rijatsko pravo, uz postivanje jasno utvrdenih
pravila ponasanja.*®

Ova Akademija za fikh, poput veéine islam-
skih pravnika (al-gumhir), smatra da zeni
nije dozvoljeno da preuzme vodecu poli-
ticku ulogu u zemlji, poput funkcije pred-
sjednika drzave ili kralja. U pogledu drugih
politickih pozicija, vezanih za javnu upravu
i ministarstva, postoji razilazenje islamskih
pravnika oko dozvoljenosti njihovoga obav-
ljanja, tako da jedni to podrzavaju, a drugi
ne prihvataju tu moguénost kao dozvoljenu.
Akademija smatra da ¢e odluku o politickom
angaZmanu Zene najavhim pozicijama, nizim
od predsjednicke ili kraljevske vlasti, donijeti
svaka drzava posebno, prihvatajuci tako jedan

18 Rezolucija Akademije Serijatskog prava pri Organizaciji
islamske konferencije u DZidi (Magma al-figh al-islam1
al-duwalt), PoloZaj Zene i njena drustvena uloga u skladu
sislamom, al-qarar ragam 159. (17/8) iz 2006.

19 Rezolucija Akademije Serijatskog prava pri Organizaciji
islamske konferencije u DZidi (Magma al-figh al-
islamt al-duwali), Prava i duznosti muslimanske Zene,
al-qarar ragam 169. (7/18), iz 2007. godine.

od dva stava islamskih pravnika (al-fugaha’).
Zena koja bude politicki angagirana treba da
se pridrzava pravila ponasanja i odijevanja,
vodedi racuna o obavezi odgoja svoje djece i
brige o porodici.*®

Dr. El-Karadavi se pitanjem drustvenog an-
gazmana Zene bavio u svome djelu Savre-
mene fetve, gdje je naveo dva stava islam-
skih ucenjaka, argumente i jedne i druge
strane, raspravu o argumentima i kritiku na
nacin izvodenja dokaza. Nakon analize, dr.
El-Karadavi bira stav da se Zeni, uz odrede-
ne uvjete, dozvoljava javni, drustveni i po-
liticki angazman koji obuhvata i obavljanje
odredenih uloga u vlasti, poput ¢lanstva u
parlamentu, obavljanja duznosti ministra,
sluzbenika i sl.

Dr. El-Karadavi spadao je u red savremenih
ucenjaka srednjega puta, sklonih olaksava-
nju i razumijevanju savremenog stila zivota
i drustvenog konteksta u kojem ljudi zive, pa
stoga prihvata novine koje nisu u suprotnosti
s islamskim ucenjem. Tako i u ovom pitanju
zauzima olaksavajuci stav, koji podrzava pra-
vo zene da bude politicki angazirana i pravo
da bira i bude birana u izvrsna i zakonodav-
na tijela svoje zemlje. On svoj stav obrazla-
ze nizom argumenata iz Kur'ana i sunneta
Allahovog Poslanika, s.a.v.s., ali i praktic-
nim potrebama muslimanskih zajednica,
u zemljama gdje su muslimani vecéina kao
i tamo gdje su manjina. Protivnici politi¢-
kog angazmana muslimanske Zene svjesno
ili nesvjesno polovicu islamskog ummeta
stavljaju na marginu drustva, uskracujuci
im pravo da biraju i formiraju vlast. Takvim
stavom i praksom koja ga prati ti borci za
islam daju priliku ateistima, sekularistima,
liberalistima u muslimanskim drustvima,

20 Rezolucija Akademije Serijatskog prava pri Organizaciji
islamske konferencije u DZidi (Magma al-figh al-islamr al-
duwalf), Zena i javna uprava, rezolucija br. 7/22/211, 22.
redovna sjednica, DrZava Kuvajt, 22-25. mart 2015. godine.

medu kojima ima mnogo i Zena, da izaberu vlast
koja njima odgovara i koja ¢e promovirati njihove
stavove, ideje i interese koji su veoma cesto potpu-
no suprotstavljeni islamu. Dr. El-Karadavi o tome
kaze: Neki su iz ajeta: U svojim ku¢ama boravite...”
izveli opceniti dokaz da Zeni nije dozvoljeno da izlazi
iz svoje kuce osim radi nuzde ili potrebe koja je na
nivou nuzde. Cak su se kolebali i po pitanju njenog
obrazovanja u skoli i na univerzitetu!

Nije onda nikakvo cudo sto su joj ucinili zabranjenim i
samo glasanje na izborima i izraZavanje vlastite volje.

Ti ljudi su zaboravili da ostatak istoga ajeta:11jepo-
tu svoju, kao u davno pagansko doba, ne pokazuj-
te...”* svojim smislom upucuje na zakonitost izlaska
iz kuce za Zenu Cije je ponasanje u okviru cednosti i
morala, koja ne pokazuje svoju ljepotu kao $to su to
Cinile Zene u davno doba neznanja. Zabrana poka-
zivanja ljepote podrazumijeva pokazivanje van kuce,
jer Zeni u njenoj kuci nije grijeh da se ukrasava i da
pokazuje svoju ljepotu. Dakle, pokazivanje ljepote,
koje je zabranjeno, samo je ono koje biva van kuce.*

U jednom dijelu svoje fetve o ovom pitanju dr.
El-Karadavi obrazlaze islamski stav o Zeni, njenim
pravima, obavezama, odgovornostima, nagradi i
kazni na drugom svijetu za pocinjena djela koja
se odnosi na nju isto kao i na muskarca. Autor pri
tome navodi argumente za svaki od svojih iskaza. U
nastavku ¢e El-Karadavi svoj stav o dozvoli da zena
bude drustveno angazirana, uz postivanje odrede-
nih uvjeta, bazirati, izmedu ostalog, i na ¢injenici
da je Zena obaveznik (al-mukallaf) i da se na nju
odnosi veéina propisa koji se ticu i muskaraca.

U nastavku svoje fetve, objavljene u djelu Savreme-
ne fetve, dr. El-Karadavi precizno navodi argumen-
te onih koji osporavaju politicki angazman Zzene,
nastojec¢i dokazati da je ta argumentacija u Seri-
jatskopravnome smislu pogresna i neprihvatljiva.

2 El-Ahzab, 33.
2 El-Ahzab, 33.

23 Jusuf el-Karadavi, Savremene fetve I, prijevod s arapskog:
Ahmed Hatuni¢ i dr., El-Kalem, Sarajevo, 2010, str. 375-394.

2 lbid, str. 377-392.

Na taj nacin autor podupire svoj stav da dozvola
politickog angazmana Zene, uz postivanje propisa
islama i okolnosti u kojoj se nalazi njena porodi-
ca, pociva na principu nacelne dozvoljenosti svih
stvari, osim u slucaju postojanja Serijatski valjanog
dokaza koji ukazuje na zabranu.” Autor navodi i
mnogobrojne ajete, hadise i predaje koje govore o
jednakopravnosti zena i muskaraca i njihovoj drus-
tvenoj angaziranosti za vrijeme Poslanika, s.a.vs., i
prvih generacija muslimana, pobijaju¢i tako argu-
mentaciju pravnika koji osporavaju pravo na poli-
ticki angazman zene.

U ovom radu navest ¢emo neke vidove argume-
natacije onih koji zabranjuju politicki angazman
zZene, uz prigovore i komentare koje je autor naveo.

Ajet: U ku¢ama svojim boravite...”®

Neki ovaj ajet uzimaju za dokaz da Zeni nije dozvo-
ljeno da ostavi svoju kucu, osim u nuzdi ili u potrebi.

Ovaj dokaz je neumjesan iz sljede¢ih razloga:

Ajet se odnosi na zZene Vjerovjesnika, s.a.v.s., sto
je jasno iz njegova konteksta. One imaju zabra-
ne i ogranic¢enja koja nemaju druge zene. Zbog
toga je i nagrada jedne od njih, kada rade dobro,
viSestruka, a i kazna, ako bi pocinila lose djelo,
takoder je visestruka.

Hadis: Nece imati uspjeha narod koji vlast nad so-
bom povjeri Zeni.””

Mnogo je onih koji svoj stav o osporavanju prava
zene da ucestvuje u vlasti argumentiraju poznatim
hadisom koji je Poslanik, s.a.v.s., izgovorio govore¢i
o Perzijancima. Na taj hadis su se poodavno po-
zvali i ucenjaci El-Ezhera, kada su svojevremeno
u svojoj fetvi osporili Zeni pravo da bira i da bude
birana u vlast. Naime, Poslanik, s.a.v.s., je, kada mu
je dosla vijest da su Perzijanci nakon smrti cara Ki-
sre povjerili vlast nad sobom njegovoj kéeri, rekao:
Neée imati uspjeha narod koji je vlast nad sobom po-
vjerio Zeni.

25 Osman Kozli¢, 2005, Fikhska pravila, El-Kalem, str. 172, 173.
26 El-Ahzab, 33.
27 Hadis biljeZe Buhari (4425) i Nesai (8/227).

U pogledu argumentacije ovim hadisom u
cilju potvrdivanja zabrane politickog angazi-
ranja zene, El-Karadavi govori o povodu izri-
canja ovoga hadisa, smatrajuci da se odnosi
samo na tu priliku.

Jedan od onih koji u odredenoj mjeri ospora-
vaju pravo na politicki angazman Zene jeste i
savremeni egipatski pravnik dr. Atijje Sakr,*®
koji u nekim svojim fetvama dozvoljava Zeni
pasivno politicko pravo, a zabranjuje aktiv-
no, dozvoljavajuci joj da glasa na izborima,
ali joj osporava pravo da bude kandidat na
izborima, dok se u nekim drugim odluc¢uje
na zabranu i jednoga i drugog prava.*

Dr. Sakr za obrazlozenje svog stava, pored
navodenog hadisa (Nece imati uspjeha na-
rod koji je vlast nad sobom povjerio Zeni), ta-
koder uzima i fetvu Vijeca za fetve El-Ezhe-
ra iz 1952. godine, u kojoj se zabranjuje Zeni
obavljanje neke od javnih funkcija. Vije¢e ne
navodi nikakve argumente za ovaj stav, osim
vlastitih gledista i analiza u vezi s prirodom
muskarca i Zene, a poznato je da odrziva za-
brana u islamu mora imati uporiste u izvo-
rima: Kur'anu, sunnetu, konsenzusu u¢enja-
ka..* U protivhom, doti¢ni postupak ostaje
u okvirima op¢e i nacelne dozvoljenosti.*

28 Dr. Atijje Sakr (dr. Atiyya Saqr, 1914-2006), doktor islamskih
nauka iz Egipta i jedan od velikih i uglednih alima El-Ezhera
u Kairu. Bio je poznat po svojim javnim nastupima. Radio je
kao imam u viSe dZamija, obavljao duZnost vaiza, inspektora i
kontrolora za vaz, te savjetnika ministra vakufa Egipta. Bio je clan
Akademije za islamske studije, clan Visokog vijeca za islamske
poslove Egipta, direktor Centra za siru i sunnet, predsjednik
Vijeca za fetve El-Ezhera, kao i ¢lan oba doma egipatskog
parlamenta. Dobitnik je viSe nagrada za nauku u Egiptu i autor
je velikog broja djela iz podrugja islamskih nauka. (ar.wikipedia.
org/wiki/swa_-i,, posjeta nadan 13.9.2019. godine).

29 Vidivie: Dr. Atijie Sakr, 2012, Zena muslimanka, fetve i propisi, s
arapskog preveo Ahmed Hatuni¢, Libris, Sarajevo, str. 372-376.
30 Ahmed Hatuni¢, Drustveno-politicki angazman Zene u
fetvama Jusufa el-Karadavija i Atijje Sakra, Glasnik Rijaseta
IZu BiH, broj 1-2, januar-februar 2014, str. 121-130.

31 Dr. Jusuf el-Karadavi, 2008, Halal i haram u
islamu, Libris, Sarajevo, str. 54-59.

AHMED HATUNIC

U ve¢ spomenutoj fetvi dr. El-Karadavi dao
je mnostvo odgovora na argumentiranje
ucenjaka koji Zeni osporavaju drustveni i
politicki angazman, tako da nijedna njihova
argumentacija nije izdrzala ozbiljnu kritiku
i analizu koju je naveo.**

ZAKLJUCAK

Nakon analize i obrade ovoga vaznog pitanja
mozemo zakljuciti da je Evropsko vijece za
fetve i istrazivanja u svojim pravnim rjese-
njima potvrdilo opredijeljenost za biranje
srednjeg puta, umjerenosti i olakSavanja
zivota ljudima, uzimaju¢i u obzir krajnje
ishode njihovih djela i njihove intencije, uz
postivanje islamskih normi u medusobnim
odnosima muskaraca i Zena i obaveznosti
brige o porodici.

32 Jusuf el-Karadavi, Savremene fetve Il, nav.dj., str. 375-394.

SOCIO-POLITICAL ENGAGEMENT OF THE MUSLIM WOMAN IN THE FIQH
OF THE EUROPEAN COUNCIL FOR FATWA AND RESEARCH

Abstract

This paper examines the right of Muslim women to social engagement and participation in the social
and political activities of the environment in which they live. The involvement of women in the social,
political, and even economic life of a society was for a long time an unfamiliar concept throughout much
of the Muslim world. Even today, in some Muslim circles, such participation is still viewed as undesirable
or unacceptable. It is important to note, however, that the number of Muslim women actively involved in
social affairs and political activism remains small and insufficient in proportion to their actual number,
and the professional and academic competencies of many women in both the East and the West.

This important issue will be explored through the lens of the legal opinions (fatwas)

and rulings of the European Council for Fatwa and Research, drawing upon the

primary sources of Islam — the Qur’an and the Sunnah — as well as the views of

contemporary Islamic scholars and institutions of Islamic jurisprudence.

Keywords: Islam, Quran, Sunnah, woman, man, figh, human rights, Muslim woman, Muslims,
society, politics, engagement, European Council for Fatwa and Research, fatwas, resolutions

